
««ՄՈՒԼՏԻ ԼԵՈՆ» ՍՊԸ-Ի ԴԻՄՈՒՄԻ ՀԻՄԱՆ ՎՐԱ՝ ՀՀ ՔԱՂԱՔԱՑԻԱԿԱՆ ՕՐԵՆՍ-
ԳՐՔԻ  187-ՐԴ ՀՈԴՎԱԾԻ 1-ԻՆ ՄԱՍԻ՝ ՍԱՀՄԱՆԱԴՐՈՒԹՅԱՆԸ ՀԱՄԱՊԱՏԱՍԽԱ-
ՆՈՒԹՅԱՆ ՀԱՐՑԸ ՈՐՈՇԵԼՈՒ ՎԵՐԱԲԵՐՅԱԼ» ԳՈՐԾԻ ՎԱՐՈՒՅԹԸ ԿԱՍԵՑՆԵԼՈՒ  
ՄԱՍԻՆ 

 

Սահմանադրական դատարանը, քննության առնելով ««ՄՈՒԼՏԻ ԼԵՈՆ» ՍՊԸ-ի 

դիմումի հիման վրա՝ ՀՀ քաղաքացիական օրենսգրքի 187-րդ հոդվածի 1-ին մասի՝ 

Սահմանադրությանը համապատասխանության հարցը որոշելու վերաբերյալ» գործի 

վարույթը կասեցնելու մասին առաջարկությունը, Պ Ա Ր Զ Ե Ց. 

 
1. ««ՄՈՒԼՏԻ ԼԵՈՆ» ՍՊԸ-ի դիմումը Սահմանադրական դատարան է մուտքա-

գրվել 2023 թվականի դեկտեմբերի 13-ին: Սահմանադրական դատարանի 2023 թվա-

կանի դեկտեմբերի 28-ի ՍԴԴԿՈ-65 որոշմամբ գործն ընդունվել է քննության, իսկ 2024 

թվականի հունվարի 9-ի ՍԴԱՈ-5 աշխատակարգային որոշմամբ գործով զեկուցող է 

նշանակվել Սահմանադրական դատարանի դատավոր Ե. Խունդկարյանը և դատա-

քննությունը նշանակվել՝ 2024 թվականի մարտի 12-ին: 

 

 2. Հաշվի առնելով գործով զեկուցողի առաջարկությունն առ այն, որ առկա է 

«Սահմանադրական դատարանի մասին» սահմանադրական օրենքի 56-րդ հոդվածի            

1-ին մասի 3-րդ կետով սահմանված՝ գործի վարույթը կասեցնելու հիմք, մասնա-

վորապես՝ անհրաժեշտություն է առաջացել սույն գործով պահանջել դատական գործեր, 

որպիսի գործերի ուսումնասիրությունից հետո նաև անհրաժեշտություն է առաջանալու 

պահանջել դատական պրակտիկայի հետ կապված նյութեր, ուստի Սահմանադրական 

դատարանը գտնում է, որ սույն գործի վարույթը ենթակա է կասեցման:  

Հաշվի առնելով վերոգրյալը և հիմք ընդունելով «Սահմանադրական դատարանի 

մասին» սահմանադրական օրենքի 56-րդ հոդվածի 1-ին մասի 3-րդ կետը` Սահմանա-

դրական դատարանը  Ո Ր Ո Շ Ե Ց.  
 

 

 ««ՄՈՒԼՏԻ ԼԵՈՆ» ՍՊԸ-ի դիմումի հիման վրա՝ ՀՀ քաղաքացիական օրենսգրքի 

187-րդ հոդվածի 1-ին մասի՝ Սահմանադրությանը համապատասխանության հարցը 

որոշելու վերաբերյալ» գործի վարույթը կասեցնել` մինչև կասեցման հիմքերը վերանալը:  

